Nafarroako Parlamentuko Mahaiak, 2013ko ekainaren 3an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Maiorga Ramirez Erro jaunak aurkeztutako galdera, zerga-betebeharrak betetzeko herritarrek daukaten erantzukizunari buruz kontzientziatzeko eta hezteko hezkuntza-, informazio- eta komunikazio-estrategiari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2013ko ekainaren 3an

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parlamentari Maiorga Ramírez Errok, Legebiltzarreko Erregelamenduan ezarritakoaren babesean, ondoko galdera aurkeztu du, Nafarroako Gobernuak idatziz erantzun dezan:

Iragan apirilaren 11n, Nafarroako Parlamentuaren Osoko Bilkurak Iruzur Fiskalaren Aurkako Neurriei buruzko Foru Legea onetsi zuen. Bertan jasotzen da xedapen gehigarri bat, zerga betebeharrak betetzeko kontzientzia-hartzeari eta heziketari buruzkoa, eta espresuki aipatzen da “hezkuntza-, informazio- eta komunikazio-estrategia bat, herritarrak kontzientziatu eta erantzukizunean eta tributu-betebeharren betetzean hezteko”.

Horri dagokionez, hauxe jakin nahi dut:

1- Nafarroako Gobernuak egin al du zuzemenik aipatu estrategia hori zehazte aldera?

2.- Nori agindu zaio estrategia hori prestatzeko?

3.- Zein da aurreikuspena, egutegiaren arabera, estrategia hori prestatzeko prozesua burutzeari dagokionez?

Iruñean, 2013ko maiatzaren 27an

Foru parlamentaria: Maiorga Ramírez Erro

